[bookmark: _GoBack]ՀԻՄՆԱՎՈՐՈՒՄ
«Հայաստանի Հանրապետության կառավարության 2011 թվականի մայիսի 5-ի թիվ 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին» ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
Ներկայացվող նախագիծը նպատակ ունի հստակեցնել ՀՀ կառավարության 2011 թվականի մայիսի 5-ի N 670-Ն որոշման N4 հավելվածով և Կառավարության 2015 թվականի դեկտեմբերի 29-ի N 1566-Ն  որոշման N4 հավելվածով սահմանված՝   կենսաթոշակներն ու խնամքի նպաստն անկանխիկ  եղանակներով (Ազգային օպերատորի միջոցով) վճարման ծառայություններ մատուցման գինը:

1.1. Կարգավորման հարաբերությունների ներկա վիճակը և առկա խնդիրները
 Գործող իրավակարգավորումների համաձայն՝ Ազգային օպերատորի միջոցով անկանխիկ եղանակով քննարկվող վճարատեսակների վճարման համար ծառայությունների մատուցման գինը նախատեսված է մեկ տոկոս։ Ընդ որում, կենսաթոշակներն Ազգային օպերատորի կողմից անկանխիկ եղանակով վճարման ծառայությունների մատուցման պայմանագրի գործողության ժամկետ սահմանված է մինչև 2021 թվականի հոկտեմբերի 1-ը։
Ըստ այդմ, անհրաժեշտություն  է առաջացել կենսաթոշակն Ազգային օպերատորի կողմից անկանխիկ եղանակով վճարման ծառայությունների մատուցման պայմանագրի գործողության ժամկետը երկարաձգել մինչև 2021 թվականի դեկտեմբերի 30-ը, իսկ խնամքի նպաստի դեպքում՝ անկանխիկ եղանակով վճարման ծառայությունների մատուցման պայմանագրի գործողության ժամկետը սահմանել կենսաթոշակների համար սահմանված ժամկետը՝ 2021 թվականի դեկտեմբերի 30-ը։ Համապատասխան դրույթը խնամքի նպաստի համար նախատեսված է ՀՀ կառավարության 2021 թվականի հունիսի 10-ի N 968-Ն որոշման 5-րդ կետով, որպես այդ որոշման անցումային դրույթ և նպատակահարմար է, ինչպես կենսաթոշակների դեպքում, սահմանել մայր որոշմամբ՝ Կառավարության 2015 թվականի դեկտեմբերի 29-ի N 1566-Ն որոշմամբ։ 

1.2. Առկա խնդրի առաջարկվող լուծումը
Հաշվի առնելով վերը նշվածը՝ առաջարկվում է համապատասխան փոփոխություններ կատարել Կառավարության 2011 թվականի մայիսի 5-ի թիվ 670-Ն և 2015 թվականի դեկտեմբերի 29-ի N 1566-Ն  որոշումների մեջ:

2. Կարգավորման առարկան
Նախագծով առաջարկվում է համապատասխան փոփոխություններ կատարել Կառավարության քննարկվող որոշումներում՝ սահմանելով կենսաթոշակն, ինչպես նաև խնամքի նպաստն Ազգային օպերատորի կողմից անկանխիկ եղանակով վճարման ծառայությունների մատուցման պայմանագրի գործողության նոր ժամկետ՝ մինչև 2021 թվականի դեկտեմբերի 30-ը։ 
Առաջարկվում է նաև սահմանել, որ 2022 թվականի հունվարի 1-ից քննարկվող վճարատեսակների համար անկանխիկ եղանակով ծառայությունները, անկախ դրանց մատուցման վայրից, մատուցվելու են անվճար։ 2022թ․ հունվարի 1-ից շահառուի բնակության վայրի հասցեում նրա Էլեկտրոնային փողի հաշվառման հաշվին առկա միջոցները կանխիկ եղանակով վճարելու դեպքում ծառայությունների մատուցման գինը սահմանվելու է անձի և Ազգային օպերատորի միջև կնքված Էլեկտրոնային փողի թողարկման և սպասարկման պայմանագրով։
3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում մինչև 2021 թվականի դեկտեմբերի 30-ը կպահպանվեն ծառայությունների մատուցման գործող սակագները, իսկ 2022 թվականի հունվարի 1-ից Ազգային օպերատորի կողմից անկանխիկ եղանակով վճարման ծառայությունները կմատուցվեն անվճար: 

4. Կապը ռազմավարական փաստաթղթերի հետ
«Հայաստանի Հանրապետության կառավարության 2011 թվականի մայիսի 5-ի թիվ 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին» ՀՀ կառավարության որոշման նախագիծը չի բխում «Հայաստանի վերափոխման ռազմավարություն 2050» ռազմավարական փաստաթղթից, Կառավարության 2021-2026 թթ. ծրագրից, ոլորտային և/կամ այլ ռազմավարություններից։ Նախագծի ընդունումը պայմանավորված է «Պետական կենսաթոշակների մասին» և «Պետական նպաստների մասին» օրենքներով կառավարությանը տրված լիազորությունների իրակնացմամբ։

ՏԵՂԵԿԱՆՔ
«Հայաստանի Հանրապետության կառավարության 2011 թվականի մայիսի 5-ի թիվ 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների ավելացման կամ նվազեցման բացակայության մասին

«Հայաստանի Հանրապետության կառավարության 2011 թվականի մայիսի 5-ի թիվ 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։

ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 5-ի թիվ 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

«Հայաստանի Հանրապետության կառավարության 2011 թվականի մայիսի 5-ի թիվ 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտության չկա: 



